
Ataatsimiinnermi peqataasut: 

 

KANUNUPE-mit: Siulittaasoq Jens Kristian Therkelsen, siulersuisunut ilaasortaq Pele Maratse 

aamma siulersuisunut ilaasortaq Karl Kristian Kruse. 

 

KANUKOKA-mit: Siulittaasoq Martha Abelsen, pisortap tullia Karl Davidsen aamma siunnersorti 

Svend Møller. 

 

Ataatsimiinnerup imai inerniliussallu: 

 

Ataatsimiinneq pivoq KANUNUPE-p kissaateqarneratigut. Peqatigiiffiup kissaatigisimavaa KA-

NUKOKA-p peqatigiiffiullu suleqatigiinnerata oqaluusereqqinneqarnissaa, tamatumunngalu atatil-

lugu siunnersuinerup tungaatigut KANUKOKA-p peqatigiiffimmut ikorfartuisinnaanerata oqaluu-

serineqarnissaa, soorlu nunaqarfinni aqutsisut ataatsimeersuartinneqarsinnaanerannut peqatigiif-

fiullu aaqqissuussaanerata allanngortinneqarsinnaaneranut atatillugu malittarisassaasa nutarterne-

qarnissaannut tunngatillugu. 

 

KANUKOKA-p KANUNUPE-llu suleqatigiinnissaannut siunniussamik isumaqatigiissu-

teqartoqareersimavoq 2004-mi septembarimeersumik. Isumaqatigiissut taanna malillugu 

KANUKOKA-p ikorfartuiffigisinnaasai pingaarnerit marluupput: 1) Aningaasaqarnerup 

inatsisilerinerullu tungaasigut nalinginnaasumik siunnersuisinnaaneq (tamanna KANUKO-

KA-p siunertaanut suliniutaanullu naapertuuppat) aamma 2) peqatigiiffimmit paasissutis-

sanik siammarterinermi ikiuussinnaaneq (KANUKOKA-p nittartagaa atorlugu). 

 

Nittartakkami www.kanukoka.gl-imi inissap ilaata nunaqarfiit peqatigiiffiannit paasissutissanut 

immikkoortinneqarsimanera aammalu nunaqarfiit pillugit oqallittarfiliortoqarsimanera KANU-

NUPE-mit naammagisimaarneqarpoq. 

 

Siunnersuisarnermut suleqatigiinnissamullu periarfissat allat pillugit makku siunniunneqarput: 

 

a) Suleqatigiinnissamut isumaqatigiissut 2004-meersoq peqatigiiffiup nalilersoqqissavaa.  

 

b) Peqatigiiffiup sumiiffinni oqartussaaqataanikkut soqutigisaqaqatigiiffittut nutaamik aaqqis-

suunneqarsinnaanera siunertaralugu malittarisassaasa allanngortiterneqarnissaanni siunner-

sorneqarnissamik peqatigiiffik erseqqissunik imalimmik noqqaassuteqarpat tamanna KA-

NUKOKA-mit akuersortumik misissorneqarumaarpoq. 

c) Ataatsimiinnernik annerusunik sinerissamit peqataaffigineqartunik aaqqissuussiniarnermi 

ikiorneqarnissamik pisariaqartitsineq peqatigiiffimmit taaneqarmat  ilisimatitsissutigine-

qarpoq ataatsimiinnernut taamaattunut pilersaarusiorneq naatsorsuusiornerlu KANUKO-

KA-p misilittagaqarfigilluarai – misilittakkallu taakku KANUNUPE-p iluaqutiginiarsin-

naagai. Taamassappat ataatsimiinnermi peqataasussat qanoq amerlatiginerat, suminngaan-

neernerat il.il. pillugit KANUKOKA ilisimatinneqartariaqassaaq. 

 

Tamakkua saniatigut KANUKOKA-p pingaartinnerarpaa kommunit pillugit isumasioqatigiinnis-

sami Naalakkersuisut 2012-imi marsip naalernerani ingerlanniagaanni nunaqarfiit peqatigiiffiata 

peqataatitaqarnissaa – tassa sumiiffinni oqartussaaqataaneq kommunalbestyrelsinilu sisamaasuni 

sumiiffinnit sinniisuutitaqarneq tassani nalilersorneqartussaammata.  

 

Kiisalu taaneqarpoq politikkikkut oqartussanut, soorlu borgmesterinut, ataavartumik angu-

saqarfiusumillu attaveqarnissaq pineqartillugu periarfissat pioreersut eqqumaffiginissaat 

atorluarniartarnissaallu pingaaruteqartorujussuusinnaasoq. 


